
				এই পাতাটির মুদ্রণ সংশোধন করা প্রয়োজন। 
অপু বলিল, কেন মা ? —বলিস না, বড়লোক ওরা, চাইলে হয়তো ভালো এক জোড়া জুতো দেবে। এখন-দেখিসনি যেমন ঐ সুরেশের পায়ে আছে ? তোর পায়ে ওই রকম লাল
ऊ 6व* झांनांश्च---
অপু লাজুক মুখে বলিল -আমার বড় লজ্জা করে মা, আমি বলতে পারবেঃ না-কি হয়তো ভাববে-আমি • • •
সর্বজয়া বলিল— তা এতে আবার লজ্জা কি ! আপনার জন-বলিস না, - তাতে কি ?
-হ-উ-সে। আমি বলতে পারবো না মা। আমি কথা বলতে পারিনে জ্যোঠমার সামনে
সর্বজয়। রাগ করিয়া বলিল-ত পারবে কেন ? তোমার যত বিদ্ধি সব স্বরের কোণে-খালি পায়ে বেড়িয়ে বেড়িয়ে বেড়াচ্ছে, আজ দু'বছর পায়ে জুতো নেই সে ভালো, বড় লোক, চাইলে হয় তো দিয়ে দিত কিনে-ত তোমার মুখ দিয়ে বাক্যি বেরুবে না-মুখচোরার রাজা
পূর্ণিমার দিন রাণীদের বাড়ী সত্যনারায়ণের পূজার প্রসাদ আনিতে অপু সেখানে গেল । রাণী তাহাকে ডাক দিয়া হাসিমুখে বলিল-আমাদের বাড়ী তো আগে আগে কত আসতিস, আজকাল আসিস নে কেন রে ?
—কেন আসবো না রাণুদি,-আসি তো ? রাণী অভিমানের সুবে বলিল, হঁ্যা আসিস!!! ছাই আসিস ! আমি তোর কথা কত ভাবি । তুই ভাবিস আমার, আমাদের কথা ?
--না বৈ কি ! বা রে-মাকে জিজ্ঞেস ক’রে দেখো দিকি ? এ ছাড়া অন্য কোনো সন্তোষজনক কৈফিয়ৎ তাহার যোগাইল না। রাণী তাহাকে সেখানে দাড করাইয়া রাখিয়া নিজে গিয়া তাহার জন্য ফল প্রসাদ ও সন্দেশ লইয়া আসিয়া হাতে দিল। হাসিয়া বলিল, থালা-সুদ্ধ নিয়ে যা, আমি কাল গিয়ে খুড়ীমার কাছ থেকে নিয়ে আসবে।--
রাণীর মুখের হাসিতে তাহার উপর একটা নির্ভরতার ভাব আসিল অপুর। রাগুদি কি সুন্দর দেখিতে হইয়াছে আজকাল, রাণুদির মতো সুন্দরী এ পর্যন্ত অন্য কোনো মেয়ে সে দেখে নাই । অতসীদি সর্বদা বেশ ফিটফাট থাকে বটে, কিন্তু দেখিতে রাণুদির কাছে লাগে না । তাহা ছাড়া অপু জানে, এ গ্রামের মেয়েদের মধ্যে, রাণুদির মত মন কোন মেয়ের নয়। দিদির পরই যদি সে কাহাকেও ভালবাসে সে রাণুদি ! রাণু।দিও যে তাহার দিকে টানে, তাহা
কি আয় অপু জানে না ?

